
CAMPING DE ONS

Opta ao Premio do “Mais Orixinal” de Espafia Pax 1

Ons Activa Viaxe toponimico
Unha das proposta que pode ofrecer
Ons, un percorrido toponimico pola

Illa. Pax. 2
Foto: Estudo toponimico do Mar de Bueu.
Confraria de Pescadores de Bueu

CESAREO
Protagonizara dunha nova serie na llla ao
estilo de Verano Azul.

Foi invitado a visitar a <Dorada> en
Nerja.

Pax. 5

xacemento romano do cantil de Canexol

Estas cicloxéneses acabaran co

por non estar protexido?. Pax. 6

Ons activa: actividades micoldxicas en Ons. Pax. 6
- AriparaOns. Pax.6
Lixo sen recoller da praia de Pragueira. Pax. 6

Falece Gustav Hennigsen
Antrop6logo  danés  que
recompilou e fotografou a
mediados dos anos 60 a vida

e costumes na llla de Ons.
Pax. 1
Foto: https://www.euskonews.eus

ONS NA MEMORIA e
HOMENAXE A OMIL
Traio unha foto da praia das
Dornas dos anos 80, onde
Manolo Omil, daquela,
director do Campo de
Traballo de Ons, dirixia a
manobra de subida dunha

delas en Ons. Pax.3
Foto: Rafa Vazquez. Faro de Vigo

= Por non recollelas a tempo,

as boias da praia de
Pragueira soltaronse polo
temporal. Pax. 4

CAMPING DA ILLA DE ONS Opta ao premio de “Madis Orixinal” de Espaiia

Cando enviaba o Gltimo Onstopus, saia unha noticia que considero interesante comentar.

Xa temos falado do campismo en Ons e de como a llla foi un dos ultimos lugares de Galicia onde se practicaba o
campismo libre, pois, ainda que a administracion dicia que era controlado, estaba claro de que non era asi, precisamente
porque non lles convifia, xa que, non controlandoo conseguirian eliminalo.

Ao final a administracién saiu coa sta e en Ons montouse un Camping. Pois ben o dia 14 de outubro podiamos ler que,
segundo parece, a Federacion Espafola de Camping organiza cada ano unha Gala de Campings de Espafia para recofiecer
os mellores. Este ano hai tres galegos seleccionados que optan a premios.

Hai varias categorias e o Camping de Ons opta a categoria de <Mais Orixinal>. A organizacion destacao con estas
palabras: “Este camping es el primero Autosostenible de Galiciay el primero que incluyé en sus instalaciones una zona
de "glamping”, una nueva experiencia de acampada que ofrece la posibilidad de disfrutar de este alojamiento con mayor comodidad.

El camping de la Illa de Ons cuenta con espacio de acampada donde colocar las propias tiendas, y también con esta zona de "glamping”,
donde dispone de modernas tiendas de lona situadas sobre una plataforma de madera, algunas de ellas con porche y cocina. El
espacio cuenta ademds con lavanderia, cafeteria y una tienda de ultramarinos”.

Competira, nesta Categoria co <Garrofer> de Barcelona e co <Etxarri> de Navarra.

Parabéns para a xerente e empregados que, a pesar das grandes dificultades que lles pofien dende a administracion para ser
creativos e ofrecer un excelente servizo sempre coidando o medio pois esta radicado nun Parque Nacional, logra acadar
premios pola sta sostenibilidade.

Quero destacar entre os magnificos empregados do cdmping, ao encargado de mantemento, Alfredo, un excelente
profesional que se desvela para que tod(IJ_I funcione como é debido. Fotos: Camping Ons

Hoxe, 19 de outubro de 2023, vefio de cofiecer a nova da morte de Gustav
Henningsen, antrop6logo danés que estivo en Galicia a mediados dos anos 60 s.XX
facendo unha moi interesante recompilacion de historias e fotografias sobre a cultura
popular galega, en especial, sobre a meigueria, da que din era un dos mellores
expertos mundiais.

Recordo que lera nun artigo de hemeroteca, nas mifias pescudas sobre Ons, 0 seu
nome relacionado cunhas historias sobre a Illa, pero non o dera localizado e quedou
ese nome, para min, no esquecemento ata que no 2022 despois de ler o libro de José
Manuel Dopazo Entenza “Até aqui podo contar. A lingua da llla de Ons” descubro
nas stas Ultimas paxinas dedicadas & Documentacion Fotografica, na que eu
participaba con algunha foto, as realizadas por Gustav Henningsen.

Preguntei sobre el a Dopazo e informoume sobre este antrop6logo, a sta estadia na
Illa e sobre a sila documentacién que se atopa depositada no Museo do Pobo Galego e
no ILG que custodian o seu legado.

Pois ben, este é o momento de dedicarlle unha Homenaxe a este investigador que,
Xunto a sta dona Marisa Rey, deixaronnos un legado importantisimo de gran parte de
Galicia, incluindo, con fotografias e gravacions, a rica cultura popular auniense.

Seria importantisimo que por especialistas se encargaran de traballar as gravacions
gue sobre a cultura auniense deixou Henningsen. Que se investigue sobre as stas
fotografias xa que estamos nun intre no que ainda a vecifianza auniense de mais de 60
anos pode cofecer e describir as fotografias que realizou a mediados dos 60 s.XX. E
programar para o veran en Ons, xunto co Museo do Pobo Galego, unha exposicion das
fotografias mais destacables da sta doazon.

E por iso que emprazo aos responsables do Parque Nacional a unha reunion co Museo
do Pobo Galego para preparar unha Exposicion Fotografica no Centro de Visitantes
z ; de Ons sobre o legado fotografico do matrimonio Rey-Henningsen referido & Illa de
h ¥ i Ons.

Fotos: Pertencen ao arquivo “Fondo Fotogréafico Rey-Henningsen. Arquivo Gréfico
Nas fotos podemos observar ao Sr.

Domingos (Cachote) o carpinteiro de ribeira do Museo do PObO_GaIEgO : . .
que casou en Ons e que era o que arranxaba Estas fotos, ao igual que todas as demais do Fondo Rey-Henningsen, son

e reconstruia as dornas aunienses. importantisimas para cofiecer mellor a Cultura Popular da Illa de Ons. Pax. 1




A8 TOPONIMOS DE ONS

OS TOPONIMOS DA ILLA

{ CentoloGrande
Punta do Ceatolo

Como non me cansarei de dicir, Ons ten unha Cultura Popular Unica e por
desgraza sen estudar. Hai que recofiecer que nos Gltimos anos e despois de
moito insistir, hai persoas (poucas) que estdn a traballar sobre a sia
etnografia, pero a administracion ainda non se deu conta que hai que
axudar a eses investigadores para que poidan desenvolver o seu traballo.
Un punto importantisimo dentro do mundo etnogréfico auniense, son 0s
seus topénimos e alcufios. Temos que recofiecer que, sobre a toponimia,
fixéronse varios traballos e que, ultimamente, persoal de Parques estd moi
interesado no seu estudo.

Ainda que xa levaba anos recompilando top6nimos, Tinén, realizou un
traballo bastante interesante sobre a toponimia de costa (inédito) no ano
2000. Posteriormente Fernando Cabeza Quiles, na revista AUNIOS,
colaborou cun bo nimero de artigos sobre a toponimia e hidronimia de
Ons, dende o0 n° 11 (2006) ata 0 n° 23 (2018). A confraria de pescadores de
Bueu, realizou un proxecto de nome BueulNforma de divulgacion da
cultura marifieira e xunto co proxecto de toponimia de Galicia do SITGA,

Punta Xubencg

Punta do Rio
ILLA DE ONS

Punta da Xestosa

Punta do Castelo

- ’ 7 - - . 0’ Puntal da Porta
recompilaron un bo nimero dos toponimos da costa de Bueu, loxicamente, ey : :
incluida a Illa de Ons, que publicaron nun libro: “Toponimia marifieira do e g dcm N
. . Punta Cocifiadoing
mar de Bueu. Buraco do Inferno” no ano 2011. E dende a Xunta de Galicia o0 ONGETA P oLt WJ}»E

tamén se esta traballando sobre a toponimia galega, incluindo tamén a llla
de Ons, cun primeiro proxecto cofiecido como PTG e que agora chamase

Galicia Nomeada.

TOPONIMIZATE

A Real Academia Galega inicia outra singradura de toponimizate. E unha
campafia para recoller top6nimos pola xeografia galega co fin de
divulgar e promocionar este interesante mundo da nosa cultura, os
toponimos.

Seica van percorrer varios municipios galegos co fin de recoller
toponimos e microtopénimos das zonas onde van a impartir charlas de
divulgacion.

Victor Freixanes di: “Estamos a facer un gran esforzo pola recuperacion,
a defensa e a posta en valor dun dos patrimonios mais importantes do
pais, a Toponimia.”

IDEAS. ACTIVIDADES. TECNICO CULTURAL

Ata agora, agas pequenas excepcions, o traballo realizado consistiu na busca dos topénimos e no mellor dos casos,
situalos no seu lugar nun mapa. Dende logo importante, por algo hai que comezar, pero, como € o caso de Ons que
xa hai un bo nimero deles nomeados, agora o transcendental é que, por parte de especialistas e investigadores, se
faga un traballo de campo cos vecifios e linguistico, para saber a orixe e 0 por que de cada toponimo.

Fernando Cabeza Quiles comezouno, ainda que, por motivos que descofiezo, parou o seu estudo. Sei que hai
linglistas interesados en realizar esa investigacion, pero como todo, require tempo e cartos, € ai é onde a
administracion deberia de actuar.

Noutro punto estan as actividades sobre esta tematica. Sei que hai moitas persoas interesadas no mundo da
toponimia e tamén sei que hai guias do Parque tamén moi experimentados no seu cofiecemento e estudo, por iso
unha fantastica actividade seria o programar unha Visita Toponimica a Ons onde 0s guias, a caron das explicacions
habituais sobre as caracteristicas aunienses, a toponimia poderia ser un punto importantisimo como aliciente para
que a visita tefia un elo mais de interese.

Pero para a programacion de todas estas actividades fai falla un Técnico Cultural, persoa disposta a organizar,
buscar o persoal especialista adecuado para cada actividade, contactar con organismos, asociacions, sociedades,
centros,..., € despois, xunto cos guias e a direccion do Parque coordinar as actividades a levar a cabo.

Ata o de agora todo recae na Direccion do Parque e polo que podemos observar, hai unha repeticion anual de
actividades ou estan & espera de subvencidons nacionais, europeas ou de que persoas alleas traian ou presenten
tarefas a realizar. Hai por Parques pouca iniciativa, por iso haberia que diversificar o traballo, tendo un Técnico
Cultural que se encargue da programacion e busca de novas iniciativas con respecto a actividades a realizar e de
relacionarse e contactar con quen corresponda para unha mellor organizacion.

ONS NA MEMORIA e HOMENAXE A MANUEL OMIL
Aproveito esta fotografia do meu arquivo sobre Ons de principios dos anos 80 s.XX, para este apartado de
Ons na Memoria e homenaxear a Manolo Omil pola sua xubilacién.
Na foto vemos a chegada dunha dorna & “Praia das Dornas” en Ons. Era a de Manolo Reiriz, carifiosamente
O Terco, que xunto co seu xenro, tamén Manolo, vifian da pesca do polbo coas artes da rafia e o espello.
Como noutras épocas e ainda que, como se pode observar, habia un bo nimero de dornas varadas, non
habia aunienses que axudaran a subir a dorna ao seu leito de area, de ai que 0s que estdbamos nese intre
pola praia, axudaramos a subila.
Para subir a dorna, a proa pofiiase mirando ao mar, para logo ser mais doado baixala. Na popa pofiiase o
marifieiro mais forte, pois era o encargado de elevala para que non afundira na area, e a ambos lados os
demais marifieiros ou persoas que axudaran & manobra.
Aqui podemos observar, a Manuel na popa, 4 sta dereita a Angel Limeres, a sGia esquerda ao seu xenro
Manolo e case na proa a Tinon.
Pero, dase a casualidade que, como dirixindo a manobra, vemos a Manolo Omil, que naquel ano estaba de
Director do Campo de Traballo na llla. Era natural de Pontevedra, como Angel e maéis eu, e cofieciamonos.
Na Illa desenvolveu un bo traballo medioambiental cos mozos do Campo e temos unha pequena anécdota
que supofio recordara: Estando na casa de Juanjo Labaca, que fora moitos anos administrador dos
Campamentos e Campos de Traballo en Ons, nun momento da conversa, ocorréuselle a Juanjo preguntarme
se atoparian a avestruz que se perdera no cantil. Eu, mirei para Juanjo e dinme conta da chacota, e seguinlle
o0 conto. Omil escoitaba abraiado. Levaba xa uns dias na llla e non escoitara nada da presenza de avestruces
en Ons, polo que se interesou polo tema. A partir dese momento, a inventiva de Juanjo, Maquieira mais eu
foi a mais, ante a cara de asustado que pofiia Manolo Omil. Ainda tardou un bo anaco en decatarse da
broma e iso que cada vez as aventuras desas avestruces ian a maiores.
Recordo que Omil quedou tan avergonzado da facilidade co que o enganaramos, que tardou uns dias en
pasar pola casa de Juanjo a tomar un refrixerio como habitualmente faciamos polas tardes.
Pois ben, uns anos despois Manolo Omil ingresou na Policia Local de Pontevedra e, como gran profesional,
dedicou a sua valia a este corpo durante 34 anos de servizo, ocupando a seccion de Portavoz de la Policia
Local durante os ultimos 19 anos.
Vén de xubilarse a finais deste mes de outubro. Parabéns para Manolo Omil.

Unha grandisima aperta, compafieiro!!!!

Pax. 3



BOIAS AO GARETE NA PRAIA PRAGUEIRA
Onde esta a mala xestion, no concello de Sanxenxo
ou na empresa adxudicataria de pofier as boias?
E de supofier que concello e empresa teran un
protocolo de actuacion, polo cal, habera unha data
' : = = para pofielas (que son moi necesarias nas praias) e
outro para quitalas. No que respecta a data de inicio, dependera do convenio asinado e da climatoloxia. Para quitalas,
tamén habera un prazo pactado, que eu penso que poderia ser a partires do comezo do curso, é dicir, entre 0 11 e 0 15 de
setembro momento en que a afluencia as praias baixa en mais dun 70% e descende moito o achegamento de barcos de
recreo.
A partir dese intre estas boias perden utilidade e, sen embargo, si van a estar a mercé do estado do mar. Asi vemos que
todos os anos, na praia de Pragueira, por algiin motivo especial (mala ancoraxe, rochas, correntes,...,) estas boias sofren
moito mais os temporais e as marusias que na sta vecifia Major. A partir de setembro vemos, cando o estado do mar se
enarbora, como se desprenden das slas ancoraxes e van dar & praia, no mellor dos casos, ou se esnaquizan nas rochas
dos seus cantis. Normalmente a empresa pérdeas, quen paga iso? O concello de Sanxenxo? Pois non creo que a empresa
concesionaria tefia unha xestion tan deficitaria, xa que habera para o proximo ano, gque mercar outras novas.
Nas fotos, vemos como as boias grandes e as pequenas, que sinalan o lugar de entrada, da praia de Pragueira
desapareceron o estan na praia varadas sen embargo na de Major resisten.
Un auténtico desbaratamento por falla de prevision e non acordar o intre de quitalas a tempo.

Moitas das persoas que pasean polas praias de Pragueira
e Major, tefien a ben recoller moito do lixo que o
temporal deixa. No lugar onde as depositaron para a sta
retirada, levan case tres semanas. (27/10/2023)

|

Onde esta
0
Concello
de
Sanxenxo?

CESAREO, o0 noso Gran Capitan

Non, non é unha montaxe, € 0 Nnoso
querido auniense Cesareo, gque viaxou
ata Nerja (Malaga) e visitou a maqueta
do barco de Chanquete.

Cesareo é 0 marifieiro mais mediatico
das Rias Baixas pois, a caron de
participar na pelicula <Ons> de
Zarauza, non hai programa televisivo,
nin entrevista, ni documental,..., sobre
Ons, na que el non sexa o0 protagonista
principal.

Tal é asi que un director de cine de
fama mundial, mirou nel ao marifieiro
adecuado para levar & pantalla unha
~version galega do “Vello e 0 mar”, pero

desmontouse.

ARTURO, ALOLOOOOOOCO!
Si, € 0 noso auniense Arturo, fillo de Maria do Cafio (Unha das
mellores pandeireteiras e copleiras de Ons), que presentouse ao casting da
peli “Veran, Asul Selta” pero, ao non atopar para el perrucas
adecuadas ao papel a desempefiar, quedou de segundo.

Collérono para o labor de 1° de méquinas do Novo Dorada.

Sobre o Doradal? da pelicula de Chanquete, din que se construiu por
pezas para a rodaxe nos talleres de Prado del Rey. Non era un barco,
era un decorado que se instalou en Nerja e, ao rematar a serie en 1980,

1!

Foto: Arturo Goberna Lopez

cando llo propuxeron e dixéronlle o
titulo, dixo: “Vello eu!!!, Vello eu!!!, ao
meus 81 anos saio na dorna a pescar,
chouto polos penedos, traballo as
terras, participo nas carreiras de moto
GP pola lla,..., e facer de vello!!
Anda, ide por onde vifiestes!!!”.

E asi foi que non protagonizou esa
pelicula pero, sen embargo,
ultimamente andan os da TVGha na sla
procura para a realizacion dunha serie,
ao estilo de Verano Azul, en Galicia.
Despois de percorrer toda a costa
peninsular, foron dar en Ons co
personaxe adecuado, Cesareo, e ai 0
temos invitado a cofiecer o barco de
Chanquete.

Seica vai ser unha producién totalmente
galega e que se gravara na sla
totalidade na Illa de Ons. Estan xa a
levar todos os trdmites necesarios. A
TVGha xa contactou co seu asesor de
imaxe, Maqui, e co seu representante
econémico, Tabo. Ata, para
convencelo, dixéronlle que o seu
bisneto seria outro dos principais
protagonista infantis.

O Unico que cambiara sera o titulo da
serie, N0 que respecta & cor, pois como
o concello de Bueu non quere saber
nada para Ons de Bandeira, Sendeiro
ou Centro AZUL, e querendo tamén
animar ao equipo de fatbol galego que
milita na primeira division, o titulo da
serie sera:

<Veran, Asul Selta”>, si, con seseo,
como a fala da Illa.

Xa estd elixida tamén a mdsica. Esta
sera a dedicada a llla de Ons que
cantaron os “Vou nun Bou” hai un par
de anos durante o Entroido bueués,
ainda que houbo algin comentario en
contra porque non sacaron ningunha
copla de Ons este pasado Entroido.

Ben, todo est organizado. Xa vai vento
en popa, agas que, se lle dean por
prohibilo.

Foto: Cedida por Victor Lores

BARRIO DE CANEXOL ~

Na foto da esquerda, como se atopaba a cheminea da casa n° 81, e
na foto da dereita, o0 mar chegando ao cantil onde se atopan as
cubas de salga do xacemento romano na semana santa do 2013.

A cheminea, segundo nos contaron, con estes temporais de
outubro caeu. Esperemos que non fixera moita desfeita na casa.
Sobre o xacemento da praia, levamos dende 2009 pedindo ao
Parque que busque solucion a este tema, pois de non facelo,
perderase parte da historia de Ons e ata pode, que o camifio
superior de Curro a Pereird, sufra un grave problema.

Cando isto escribo (28/10/2023) e despois de case un mes de
temporais e fortes marusias, como se atopara ese cantil?

ONS ACTIVA. Actividades micoloxicas

Ainda que xa para este numero toquei a actividade
TOPONIMICA, debido a que hoxe (31/10/2023) saiu anunciado no
Faro de Vigo as charlas sobre micoloxia que a asociacion
Liboreiro dar4& en Bueu, e que unha tratara sobre “A
biodiversidade micoldxica da llla de Ons”, ¢ polo que aproveito
para volver a propofier aos Xxerentes do Parque Nacional,
excursions de tipo micoldxico a Ons.

Xa 0 expofiia neste minixornal noutros nimeros:
http://bueu.esy.es/Revistas/Onstopus/40/onstopus-40.pdf
http://bueu.esy.es/Revistas/Onstopus/44/onstopus-44.pdf
http://bueu.esy.es/Revistas/Onstopus/56/onstopus-56.pdf

Pero parece que non interesa ao Sr. Director. Se houbera un
Técnico Cultural, case seguro xa teriamos programadas esas
excursions dende hai dous anos.

A afeccién ao mundo dos cogomelos en Galicia, e sobre todo en
Pontevedra pola acciébn do Centro Forestal de Lourizan
capitaneado naqueles tempos dos 70-80 s.XX por D. Antonio
Odriozola e seguido posteriormente por F. Ana Magan, Antonio
Regueiro, Luis Freire, Marisa Castro,..., e a Asociacion
Micoloxica de Pontevedra, & que eu pertencin durante mais dunha
década, deixaron unha pegada importante e conseguiron que 0
mundo da micoloxia ascendera dun Xeito vertixinoso no seu
coflecemento, estudo e investigacion.

Pois ben, ainda que hoxe hai unha grande afeccion, sobre todo &
gastronomia micoloxica, tamén, e neste caso falando de
actividades nun Parque Nacional cunha grande proteccion, a
actividade micoldxica se pode centrar no cofiecemento e estudo
dos cogomelos da llla, a sta busca, descricion,..., posterior estudo
e, sobre todo, proteccion.

Ver o mundo da micoloxia en Ons dende unha perspectiva de
recofiecemento e estudo, seria importantisimo.

DOGA N° 206/ 30-10-2023/ Pax. 59347
I11. OUTRAS DISPOSICIONS

INSTITUTO GALEGO DA VIVENDA E
SOLO

EXTRACTO da Resolucién do 23 de outubro de
2023 pola que se regula o procedemento para
participar no programa de axudas &s
actuaciéns de rehabilitacion e renovacion nas
areas de rehabilitacion integral dos Camifios de
Santiago, do Parque Nacional das Illas
Atlanticas e da Ribeira Sacra, se establecen as
bases reguladoras das subvencions
correspondentes &s citadas &reas de
rehabilitacion integral e se procede & sla
convocatoria para o ano 2023. (cédigo de
procedemento  VI408Q). BDNS (ldentif.):
723375.

Outra nova axuda para que o0s vecifios de
Ons poidan rehabilitar as suas vivendas e,
en especial, para buscar un Xxeito de
autosuficiencia enerxética para elas.

Como sempre o Concello de Bueu esta
desaparecido (Grupo de Goberno e Oposicién) Xa
que, enterados destas axudas, poderian
convocar unha reunién coa Asociacion
Vecifal para informar e ver quen pode ou
quere optar a elas. Logo buscar o xeito de
prestar a sia axuda para a solicitude.

Tamén estan desaparecidos os responsables
do Pargue, pois eles, que segundo parece
tefien todas as competencias, ou as asumen,
tameén poderian convocar aos vecifios e
informar.

Nestas actuacions é onde se ve a necesidade
dun Técnico Cultural no Parque que seria o
encargado de pofierse en contacto cos
vecifios, estudar posibilidades,..., e axudar
nas solicitudes e que non sexa sempre 0
Director do Parque o encargado, pois se lle
acumula moito o traballo e non da feito.
Tamén seria importante buscar o xeito de
gue se rehabilitaran todas as casas e casetas
aunienses, para non perder a Arquitectura
Popular Marifieira que tivo.



http://bueu.esy.es/Revistas/Onstopus/40/onstopus-40.pdf

OUTRO CONTO DE TABERNA

AUNIENSES NA TERRA DE
TUTANKAMON, KEOPS,
KEFREN E MICERINO
Xa 0 ano pasado un grupo de aunienses,
comandados por Josecho (parroco de Bueu e Beluso),
fixeron unha excursidon ao Vaticano, con visita ao
Papa, ao que lle entregaron unha réplica do Faro de
Ons de Sargadelos, co fin de que intercedera ante o
Altisimo para conseguir que o Faro da llla non se
converta nun complexo hostaleiro e si hun Museo

dos Faros, dos Fareiros e dos Naufraxios da zona.
Nesa viaxe atoparonse cuns descendentes dos
romanos que viviron en Ons ala polos anos 330 d.C
e que tiveron a ben pasarlle un pergamifio, coas
marcas ben definidas, de onde se atopaban os
tesouros que 0s seus antigos deixaran no Castro dos
Mouros nunha illa, afastada, da Gallaecia.

Ao chegar, entregaron ese documento aos
arquedlogos que andaban pola Illa e foi asi como
descubriron parte do tesouro, unhas moedas seica
do ano 337 d.C., que esperamos velas pronto no
Centro de Visitantes de Ons.

Pois ben, este ano os aunienses decidiron achegarse
ata as terras dos farabns e, capitaneados por
“INDIANA, Manolito, D"ONS”, foron 4 procura
dunha ARCA que seica leva un mundo de anos
PERDIDA e que tamén agocha unha chea de
tesouros.

Para esta nova viaxe, estiveron adestrandose en
Sanxenxo, onde Josecho, despois de falar co
alcalde, conseguiu lles deixara instruirse na
clausurada discoteca PIRAMIDE, que se atopa
nestes intres deserta, pero que ten, polo menos, un
nome idoneo para o0 lugar onde van a
desenvolverse.

Mentres estes aunienses andaban & procura do
cofre, que tal como estadn as cousas ultimamente
por esas latitudes, mellor lles seria ir a Madrid,
falar con Karina e traer o seu baul, outros
aunienses, dirixidos por Pepe de Miro, afandbanse
na llla, loitando contra as cicloxéneses “Aline” e
“Bernard” que instigaban polo sur e “Celine” e
“Ciaran” que empurraban polo norte, para que a
llla seguira no seu sitio, pois con tanta borrasca
acirrando, xa se movera mais dun metro cara ao
continente.

Aproveitando esa circunstancia, TelmOns Martins,
cunha lexion de enxefieiros, atopabanse na costa
Noallesa, co fin de que, cando a llla estivera a tiro e
despois de comprobar que o concello de Bueu non
se preocupa por Ons, instalar unha ponte dende
Punta Faxilda (en Noalla-Sanxenxo) ata o Centulo-
Melide (na llla de Ons), seguindo a senda que
emprega a Santa Compafia para achegarse a llla,
para despois, contactando co Presidente da Xunta

(que din ten unha especie de chalé en Ons cofiecido como
<Castelo de Rueda e que o seu curman, dende o Padroado,

encargase do mantemento), para incorporar ao Seu
municipio a llla de Ons, como xa pasara polos anos
40 s.XIX.

Ben, asi estan as cousas. Sabemos que 0s aunienses
chegaron de terras exipcias. A ver que contan.

De todos os xeitos, neste conto, todo parecido coa
realidade, en lugares e nomes, é pura coincidencia.

